Recomendacións para facer correctamente unha composición de texto histórico:
· Primeiro le os documentos e subliña as ideas centrais, agrupándoas cando se repitan.
· Anota á marxe as ideas que che veñan á cabeza para explicar logo os documentos.
· Recorda que a composición é un comentario único, non unha agregación de comentarios independentes, polo que a túa redacción debe integrar todos os documentos propostos.

· Segue as indicacións e recorda que a estrutura é similar á dun comentario de texto: presentación ou introdución, contexto xeral, análise dos documentos e, para finalizar, consecuencias, valoración, etc.

· Ao redactar, non repitas todo, indica as ideas máis importantes de cada documento e acláraas, situando os documentos  no seu  contexto histórico. Recorda que sempre tes que aportar información, aclarar os documentos, explicar causas e consecuencias, establecer relacións, sacar conclusións, aclarar os personaxes, etc.
· Relaciona os documentos entre si e aclara quen os firma se fose importante.

·  Podes citar algunha frase significativa poñéndolle comiñas, pero a composición non pode consistir nunha “repetición” dos documentos. 
· Cando fagas a composición en casa e utilices a información do libro de texto ou outra, non “copies”, úsaa para dar unha explicación sintética e clara e  indica a bibliografía ou pax.web utilizadas.
· Recorda que o exame de selectividade é unha proba de madurez , ademais de coñecementos, é moi importante ter unha presentación correcta, letra clara e tamén se valora a redacción e a ausencia de faltas.
